Erziehungs-, Kultur- und Umweltschutzdepartement Graubiinden
i Departament d'educaziun, cultura e protecziun da I'ambient dal Grischun
ﬁ Dipartimento dell'educazione, cultura e protezione dell'ambiente dei Grigioni

Directivas davart la finanziaziun speziala Sport concernent contribuziuns
per material da sport e per urdains da sport

Sa basond sin I'art. 31 lit. a da I'Ordinaziun davart la promoziun dal sport e dal moviment
(Ordinaziun da promoziun dal sport)

Relaschadas dal Departament d'educaziun, cultura e protecziun da I'ambient ils 19 d'avust 2015
(Versiun dals 17 d'avust 2022)

Art. 1 Contribuziuns

1 Contribuziuns pon vegnir pajadas a favur da I'organisaziun petenta sco proprietaria perma-
nenta per:

a) acquistar material da sport;

b) acquistar urdains da sport.

Art. 2  Exclusiun da las contribuziuns

! Naginas contribuziuns na vegnan pajadas per:
a) material ed urdains da sport per stabiliments da dretg public;
b) objects d'equipament ch'én destinads al diever persunal exclusiv (proprietad): *

c) material ed urdains da salvament, cun excepziun dal material per ils curs da la Societad
svizra da salvament (SSS) e dal Club alpin svizzer (CAS);

d) material ed urdains da sport che vegnan utilisads per il diever commerzial;
e) custs da reparatura e da mantegniment per il material e per ils urdains da sport;
f) televisiuns, computers, notebooks e software da tut gener;

g) sistems da mesiraziun per diagnostitgar la prestaziun e meds auxiliars che vegnan duvrads
principalmain per intents medicinals e terapeutics u che pon vegnir applitgads mo da per-
sunal medicinal spezialisa; *

h) persunas e vischnancas cun dretg da survegnir contribuziuns tenor l'art. 12 lit. b e d da
I'Ordinaziun da promoziun dal sport;

i) material ed urdains da sport che vegnan acquistads exclusivamain u principalmain per
organisar occurrenzas da sport. *

Art. 3 Inoltraziun e tractament da las dumondas
a) adressat

! Las dumondas da contribuziun ed ils documents ston vegnir inoltrads cun il formular da
dumonda online «Material ed urdains da sport». *

Art. 4  Db) agiuntas

! Ensemen cun la dumonda ston ils suandants documents vegnir inoltrads sin via electronica: *
a) ... *
b) ina cumpilaziun dals custs cun las offertas; *

c) il quint economic, la bilantscha ed ils rapports da revisiun dals ultims 2 onns; *
d) lindicaziun dal conto, sco ch'el e registra tar la banca u tar la Posta. *

Art.5 c¢)termin d'inoltraziun / scadenza *
! L'acquisiziun respectivamain I'empustaziun dastga vegnir fatga pir, suenter che la contribuziun
e vegnida garantida.

2 Sch'ina acquisiziun cumpensatorica betg previsibla sto vegnir fatga immediatamain, po I'Uffizi
per la scola populara ed il sport permetter in‘'empustaziun cun resalva da la garanzia da contri-
buziun. *

Art. 6 d) decisiun davart las contribuziuns
! Davart la garanzia da contribuziuns fin 100 000 francs decida il Departament d'educaziun, cul-
tura e protecziun da I'ambient a maun dals custs imputabels.

2 Davart la garanzia da contribuziuns da passa 100 000 francs decida la Regenza a maun dals
custs imputabels.

3 La garanzia da contribuziuns vegn communitgada en scrit directamain a las petentas ed als
petents.

Art. 7 e) calculaziun dalas contribuziuns

! Las contribuziuns per il material e per ils urdains da sport importan maximalmain 40 % dals
custs imputabels.

Art. 8 f) documents darendaquint

1 Suenter I'acquisiziun ston ils suandants documents vegnir inoltrads sin via electronica ense-
men cun il formular online «Inoltrar documents da cumprova»: *

a) ina cumpilaziun dals custs incl. copias dals quints appartegnents; *

b) ils mussaments da pajament (da la banca u da la Posta) cun l'indicaziun da la possessura u
dal possessur dal conto. *

Art. 9 g) controlla dals documents da rendaquint / fixaziun definitiva e pajament
dala contribuziun

11l rendaquint vegn controlla da I'Uffizi per la scola populara ed il sport.

2 Suenter I'acquisiziun vegn la contribuziun fixada definitivamain e pajada sin fundament dal
rendaquint.

Art. 10 h) scadenza da las contribuziuns

! La contribuziun garantida sur la finanziaziun speziala Sport scada 2 onns suenter sia garanzia.

Art. 11 Cundiziun

! Las contribuziuns a favur da material e d'urdains da sport vegnan pajadas, sut la cundiziun
che las marcas «graublindenSport» e «Swisslos» vegnian represchentadas en moda adequata.
Bandieras u models da stampa correspundents pon vegnir retratgs dal post ch'é inditga sin |l
formular da dumonda.



Art. 12 Recurs

! Cunter las decisiuns dal departament respectivamain da la Regenza poi vegnir fatg recurs
tar la Dretgira administrativa dal chantun Grischun, Obere Plessurstrasse 1, 7000 Cuira, e quai
entaifer 30 dis suenter la communicaziun da la decisiun contestada.

Art. 13 Entrada en vigur
! Questas directivas entran en vigur ils 19 d'avust 2015.

Tabella da las modificaziuns

Conclus Entrada en vigur | Element Midada

USS / DD 2790 dals 19-08-2015 19-08-2015 emprim relasch

USS / DD 1876 dals 13-12-2017 01-01-2018 art. 2 lit. i mida
art. 5 titel mida
art. 5al.1e?2 mida

USS / DD 1093 dals 12-07-2021 12-07-2021 art. 2 lit. g mida

USS / DD 1425 dals 17-08-2022 17-08-2022 art. 2al. 1litb mida
art. 3al. 1 mida
art. 4al. 1 mida
art. 4 al. 1lit. a aboli
art. 4al. 1llit.tbec mida
art. 4al. 11lit. d nov
art. 8al. 1 mida
art.8al.1lit.aeb mida




